
2014-ᒥ ᕼᐅᑉ ᐸᐃᒥ ᐊᕙᑎᖓᓄᑦ ᑐᓐᖓᕕᒋᔭᐅᔪᓄᑦ ᐅᓂᒃᑳᖅ  

ᓇᐃᒡᓕᒋᐊᕐᓗᒍ ᐅᓂᒃᑳᖅ ᑖᓐᓇ ᐊᑐᐊᖅᓯᖕᒪᑦ Rescan-ᑯᑦ ᓚᐃᓴᖓᓂ ᓇᒪ 0400414R-M ᕼᐅᑉᐸᐃᒥᐅᓂ 
ᐅᔭᕋᖕᓂᐊᕐᕕᐅᔪᓂ. 

ᕼᐅᑉᐸᐃᒥ ᐅᔭᕋᖕᓂᐊᕐᕕᐅᔪᖅ ᐊᒃᑎᒋᓂᖃᖅᑐᖅ 80 X 20-ᑭᓛᒥᑐᒥᒃ ᓄᓇᖁᑎᖃᕐᒪᑕ ᑕᒫᓂ ᒥᐊᕕᐊᓪ ᐃᑭᖓᓂ 
ᓄᓇᕗᒥ. ᓄᓇᖁᑎᒋᔭᖓᓂ ᐅᔭᐅᔭᓂᒃ ᐅᔭᕋᖃᕐᒪᑦ  ᑕᐃᔭᐅᔪᒥᒃ ᖃᓪᓗᓈᑎᑐᒃ (the Hope Bay Belt) ᐃᓗᐊᓂ 
ᒎᓗᖃᐅᖅᑐᖃᕐᒪᑦ ᐱᖓᓱᓂᒃ. ᑕᐃᔭᐅᔪᓂᒃ ᑑᕆᔅ ᐊᒻᒪᓗ ᒪᑐᕆᑦ  ᒍᓗᖃᕐᕕᐅᔪᑦ ᓂᒡᒋᖔᖓᓂᑦᑐᑦ Boston 
ᐅᔭᕋᖃᕐᕕᐊᓂ. ᑑᕆᓯᒥ ᒍᓗᖃᖅᑐᒥ ᐅᔭᕋᖕᓂᐊᕐᕕᓕᐅᕕᐅᔪᓐᓇᖅᓱᓂ ᐱᔪᓐᓇᐅᑎᑖᕈᑎᒋᓚᐅᖅᑕᖓᓂ 2006-ᒥ. 
ᑕᐃᔭᐅᓪᓗᓂ (ᑑᕆᔅ ᓄᐊᒥ ᓴᓇᕕᐅᔪᖅ). 

TMAC Resources Inc. (TMAC) ᑎᒥᖁᑎᖓᓄᑦ ᑎᒍᔭᐅᓚᐅᖅᑐᖅ Newmont Corporation-ᑯᓐᓂᑦ ᒫᔨ 2013-ᒥ. 
ᑕᒪᑐᒥᖓ ᐱᖁᑎᑖᕐᒪᑕ ᑕᐃᒪ ᐅᔭᕋᖕᓂᐊᕈᓐᓇᖅᓯᓚᐅᖅᑐᑦ ᑕᒫᓂ ᕼᐅᑉᐸᐃᒥ ᒎᓗᖃᖅᑐᓂ, ᐃᓚᐅᑎᓪᓗᒍ 
ᑑᕆᔅᓄᐊᒥ ᐅᔭᕋᕐᓂᐊᕐᕕᒃᓴᖅ ᐊᒻᒪᓗ ᐱᔪᓐᓇᐅᑎᑖᕈᑎᒋᓪᓗᓂᔪᒃ ᑕᒫᓂ ᐱᕙᓪᓕᐊᑎᑦᑎᔪᓐᓇᖅᓯᓪᓗᑎᒃ, ᓚᐃᓴᖓᓂᒃ 
ᑎᒍᓯᓪᓗᑎᒃ. 2012 ᐃᓱᓕᓕᖅᑎᓪᓗᒍ, ᓂᐅᕕᓚᐅᖏᓐᓂᕐᒥᓂ. ᐃᓄᖃᖏᓕᕐᒪᑦ ᓯᕐᓗᐊᒦᑎᑕᐅᓕᓚᐅᕐᒪᑦ 
ᐅᑕᖅᑭᓪᓗᑎᒃ ᑕᒪᑐᒥᖓ ᓴᓇᕕᐅᔪᒪᔪᒥᒃ ᓂᐅᕕᖅᑕᐅᓚᐅᖏᓐᓂᖓᓂ ᒪᑐᔭᐅᓯᒪᓚᐅᖅᑐᖅ 2012/2013 ᐅᑭᐅᖓᓂ. 
TMAC-ᑯᑦ ᒪᑐᐃᒃᑲᓐᓂᓚᐅᖅᑕᖓ ᑕᒫᓂ ᑕᖕᒫᕐᕕᓕᐅᖅᓱᑎᒃ ᑑᕆᔅᓄᐊ ᑲᓇᖕᓇᖔᖔᓂ ᒪᔨ 2013-ᒥ. 
ᐃᓂᓪᓚᒃᓴᖅᑕᐅᓚᐅᖅᑐᖅ ᐃᒪᖓ ᐊᐅᓚᑕᐅᓂᐊᕐᒪᑦ ᐊᕙᑎᖓᓗ ᖃᐅᔨᓴᖅᑕᐅᓗᓂ ᐊᒻᒪᓗ ᑕᒫᓂᕐᒥᐅᑐᖃᐃᑦ 
ᐃᓅᔪᑎᖏᑦ ᑮᓇᐅᔭᒃᓴᐅᑎᖏᓪᓗ ᖃᐅᔨᓴᖅᑕᐅᓪᓗᑎᒃ ᓴᓇᕕᐅᔪᓂ ᐊᕙᑎᖓ ᐊᑐᐊᒐᓂᒃ ᒪᓕᒃᓱᑎᒃ ᑕᒪᓐᓇ 
ᐅᔭᕋᓐᓂᐊᖅᑕᐅᓯᒋᐊᓚᐅᖅᑐᖅ. ᓴᓇᕕᐅᔪᒪᔪᖅ ᐅᑭᐅᖑᓕᕌᖓᑦ ᒪᑐᓯᒪᖃᑦᑕᖅᑐᖅ ᓯᕐᓗᐊᒥᑎᑕᐅᓪᓗᓂ 
ᑲᒪᒋᔭᐅᑦᑎᐊᖅᓱᓂ. 

2014-ᒥ, TMAC-ᑯᑦ ᓱᓕ ᑕᒪᐅᖓᖃᑦᑕᓚᐅᖅᑐᑦ ᖃᐅᔨᓴᕆᐊᖅᑐᖅᓱᑎᒃ ᐃᑲᔪᖅᓴᖅᑐᓂ ᓚᐃᓴᑖᕈᑎᒋᓯᒪᔭᖓᓄᑦ 
ᖃᐅᔨᓴᕆᐊᖅᑐᖃᑦᑕᖅᓱᑎᒃ ᒪᓕᒐᓂᒃ ᐊᑐᐊᖅᓯᓪᓗᑎᒃ ᐱᔪᓐᓇᐅᑎᖓᓂ ᑎᑎᕋᖅᓯᒪᔪᓂᒃ ᑑᕆᔅᓄᐊᒥ ᓴᓇᕕᐅᔪᒥ 
ᐊᕙᑎᖓᓄᑦ ᑐᓐᖓᕕᒋᔭᐅᔪᓂᒃ ᐊᒻᒪᓗ ᒪᑐᕆᑦᒥ, ᐹᓯᑕᓐᒥᓗ ᒎᓗᒃᓴᖃᖅᑐᓂ. ᐅᔭᕋᖕᓂᐊᑲᑕᓚᐅᖅᑐᑦ 
ᑐᓐᖓᕕᒋᔭᐅᔪᓂᒃ ᖃᐅᔨᓴᑲᑕᒃᓱᑎᒃ ᐱᕙᓪᓕᐊᑎᑦᑎᓪᓗᑎᒃ ‘ᓇᓗᓇᐃᔭᖅᑕᐅᓯᒪᔪᓂ ᓄᓇᓂ’ 
ᐅᔭᕋᖕᓂᐊᕐᕕᓕᐅᕈᒥᓇᖅᑐᓂ ᖃᐅᔨᓴᖅᑕᐅᔪᒥᓇᖅᑐᓂᓗ ᓯᕗᓂᒃᓴᑦᑎᓐᓂ.  

ᓇᐃᒡᓕᒋᐊᓗᒋᑦ ᐅᓂᒃᑲᐅᓯᕆᔪᓐᓇᖅᑕᕗᑦ 2014-ᒥ ᐱᓕᕆᕝᕕᐅᓚᐅᖅᑐᑦ ᐊᑐᐊᒐᓂᒃ ᒪᓕᒃᓱᑕ 
ᐅᔾᔨᖅᓱᖅᑕᐅᒋᐊᖃᓚᐅᖅᑐᖅ ᐅᑯᐊ: 

o ᐅᔾᔨᖅᓱᓚᐅᖅᑕᕗᑦ ᓯᓚᓐᓂᐊᖅᑕᐅᓪᓗᑎᒃ ᒪᑯᐊ ᖃᓄᑎᒋ ᐃᒃᑮᖑᖃᖅᑕᕐᓂᖏᑦ, ᒪᖁᖃᑦᑕᕐᓂᖏᑦ, 
ᐊᓄᕆᖃᑦᑕᕐᓂᖏᑦ ᓱᒃᑲᓕᓂᖓ ᓇᒧᓪᓗ ᑎᒃᑕᐅᓂᖓ, ᓄᓇᖓᑕᓗ ᖃᓄᑎᒋ ᓯᕿᓂᕐᒧᑦ ᑕᑯᒃᓴᐅᕕᐅᓂᖓ, 
ᐳᔪᐊᕿᓂᖓ ᐊᒻᒪᓗ ᑕᓰᑦ ᓯᓚᒧᑦ ᐳᔪᐊᕿᕙᓪᓕᐊᓂᖏᑦ, 

o ᑲᒪᒋᔭᐅᖏᓐᓇᕐᓂᐊᖅᑐᑦ ᒪᑯᐊ ᓯᓚᓐᓂᐊᖅᑕᐅᖃᑦᑕᕐᓗᑎᒃ ᐃᓕᐅᖅᑲᐃᓂᐊᖅᑐᑦ ᑕᒫᓂ ᓄᓇᖓᓂ 
ᑕᐃᒪᖓᓂᑦ ᓯᓚᓐᓂᐊᕈᑎᓂᒃ ᑑᕆᔅ ᑕᓯᖓᓂ ᓯᓚᒧᑦ ᐳᔪᐊᕿᓂᖓ ᐆᒃᑐᕋᖅᑕᐅᓗᓂ ᓱᓕᒃᑲᓐᓂᖅ 
ᑕᐃᒪᖓᓂᑦ ᐆᒃᑐᕋᖅᑕᐅᖃᑦᑕᓂᐊᖅᑐᖅ ᑑᕆᔅᓄᐊᑦᒥ ᐊᒻᒪᓗ ᐸᓯᑕᓐᒥ ᓯᓚᓐᓂᐊᕈᑎᖃᕐᓗᑎᒃ; 

o ᓯᓚᖓᑕ ᐃᓗᓕᖏᓐᓂᒃ ᖃᐅᔨᓴᕈᑎᖃᕐᓗᑎᒃ ᒪᑯᓂᖓ Partisol ᐊᒻᒪᓗ ᑎᒃᑕᐅᓂᐅᓂᒃ ᑲᑎᖅᓱᐃᔪᓂᒃ 
(PASS); 

o ᐅᔾᔨᖅᓱᕈᑎᖃᕐᒥᓗᑎᒃ ᑰᒐᓚᓂᒃ ᖃᓄᑎᒋ ᑰᖕᓂᖏᓐᓂᒃ ᐊᒻᒪᓗ ᖃᓄᑎᒋ ᐃᒻᒥᖅᑕᕐᓂᖏᓐᓂᒃ, 
ᑰᒃᐸᓪᓕᐊᓂᖏᓐᓂᒃ ᐆᒃᑐᕋᐅᑎᖃᐅᕐᓗᑎᒃ ᐃᒪᓪᓗ ᓇᒧᑦ ᑰᒃᐸᓪᓕᐊᓂᖏᓐᓂᒃ ᓄᓇᖑᐊᓕᐅᕐᓗᑎᒃ ᑕᒪᓂ, 

o ᐆᒃᑐᕋᐅᑎᖃᕐᓗᑎᒃ ᑑᕆᓯᒥ ᑰᒐᓚᖏᓐᓂᒃ ᐊᒻᒪᓗ ᑕᓯᖏᓐᓂᒃ ᐅᔾᔨᖅᓱᕈᑎᖃᕐᓗᑎᒃ; 

o ᐅᔾᔨᖅᓱᕈᑎᖃᕐᓗᑎᒃ ᖃᐅᒪᖃᑦᑕᕐᓂᖓᓂᒃ ᐊᒻᒪᓗ ᐃᒪᖓ ᐅᓕᑦᑕᕐᓂᖓᓂᒃ, ᐃᒪᑦᑎᐊᕙᐅᓂᖓᓂᒃ, 
ᐃᓗᓕᖏᓪᓗ ᑎᒃᑕᐅᓂᑯᐃᑦ ᖃᓄᐃᑦᑑᖕᒪᖔᑕ, ᐃᓗᓕᖏᑦ ᖁᐱᕈᑯᓗᖏᑦ ᑯᒪᑯᓗᖏᓪᓗ ᑕᓰᑦ, ᑰᒐᓚᓪᓗ 
ᑕᕆᐅᕐᒥᐅᑕᓪᓗ; 

o ᐅᔾᔨᖅᓱᕈᑎᖃᕐᓗᑎᒃ ᖃᐅᔨᓴᕈᑎᖃᕐᓗᑎᓗ ᖃᓄᑎᒋ ᐃᖃᓗᖃᕐᒪᖔᑕ ᑕᒪᒃᑯᐊ ᑕᐃᔭᐅᓯᒪᔪᑦ ᑕᓰᑦ 
ᐃᖃᓗᓐᓂᐊᕕᐅᕙᒃᑐᑦ ᑕᐃᑲᓂ ᕌᐳᑦᔅ ᑕᓯᐊᓂ ᐊᑯᐊᖓᓂᓗ, ᑰᕋᓛᖅ E09, ᐊᒻᒪᓗ ᕗᐃᓐᑎ ᑕᓯᐊᓂ; 

o ᐃᖃᓗᓐᓂᐊᕐᕕᐅᕙᒃᑐᑦ ᑐᓐᖓᕕᖏᑦ ᖃᐅᔨᓴᖅᑕᐅᓗᑎᒃ ᐹᔨᒥ ᐊᒻᒪᓗ ᐃᒻᓂᐊᕈ ᑕᓯᐊᓂ ᐊᒻᒪᓗ ᐹᔨ-
ᐃᒻᓂᐊᕈ ᑰᖓᓂ; 

o ᒪᓂᕋᖓᓂ ᖃᐅᔨᓴᖅᑕᐅᓗᑎᒃ, (PRISM-ᒥ ᐆᒃᑐᕋᐅᑎᓕᐅᕐᓗᑎᒃ ᓇᓴᐃᕕᐅᖃᑦᑕᕐᓂᐊᖅᑐᓂᒃ) ᖁᐸᓄᐊᓂᒃ 
ᑕᒫᓂ ᐃᕙᖃᑦᑕᖅᑐᓂᒃ (ᑎᕆᑎᕌᓂᒃ ᓯᒡᔭᕆᐊᓂᓗ, ᐊᕿᒋᓂᓗ); 

o ᓯᓚᒥ ᑕᑯᔭᐅᓯᒪᔪᑦ ᐊᐃᑉᐸᕇᑦ ᐃᕙᖃᑦᑕᖅᑐᑦ ᑕᒫᓂ ᐃᒪᕐᒥᐅᑕᐃᑦ ᑎᖕᒥᐊᑦ, ᐅᔾᔨᖅᓴᖅᑕᐅᓗᑎᒃ 
ᓇᒥᖃᑦᑕᕆᐊᖏᑦ ᒪᑯᐊ ᑭᒡᒐᕕᐊᕐᔪᐃᑦ ᐃᕙᕝᕕᖏᑦ ᐊᒻᒪᓗ ᖃᓄᑎᒋ ᕿᑐᖏᐅᖅᑎᒋᖃᑦᑕᕐᒪᖔᑕ; ᐊᒻᒪᓗ 

o ᐅᔾᔨᖅᓱᖅᑕᐅᖃᑦᑕᕐᓗᑎᒃ ᓂᕐᔪᑏᑦ ᐊᖏᔪᑏᑦ ᑕᒫᓃᖃᑦᑕᖅᑐᑦ/ᐅᐸᒃᑕᐅᖃᑦᑕᖁᔭᐅᖏᓪᓗᑎᒃ ᓴᓇᔨᓄᑦ 
ᐅᖓᓯᖅᑐᒥᑦ ᐊᔾᔨᓕᐅᖅᑕᐅᖃᑦᑕᕐᓗᑎᒃ ᓈᓴᖅᑕᐅᓂᐊᖅᑐᑦ. 

TMAC-ᑯᑦ ᑕᐃᒪᖓᓂᑦ ᑲᑎᖅᓱᐃᓂᐊᖅᑐᑦ ᐊᕙᑎᖓᓂᒃ ᖃᐅᔨᓴᕈᑎᓂᒃ ᓈᓴᐃᖃᑦᑕᕐᓗᑎᒃ ᑲᒪᒋᔭᐅᒋᐊᖃᖅᑐᑦ 
ᑲᒪᒋᔭᐅᖏᓐᓇᕐᓗᑎᒃ ᑕᒪᑐᒪᓂ ᑑᕆᔅᓄᐊᑦᒥ ᓴᓇᕕᐅᔪᒥ ᐊᑐᐊᒐᕆᔭᐅᔪᑦ ᒪᓕᑦᑕᐅᑦᑎᐊᕐᓂᐊᖅᑐᑦ 2015-ᒥ. ᐃᓚᖏᑦ 
ᐊᕙᑎᖓᓄᑦ ᑐᓐᖓᕕᒋᔭᐅᔪᑦ ᖃᐅᔨᓴᖅᑕᐅᓚᖓᔪᑦ ᕿᒥᕈᔭᐅᒋᐊᖅᑐᖃᑦᑕᕐᓗᑎᒃ 2015-ᖑᓕᖅᐸᑦ. 

